
					Cette page a été validée par deux contributeurs. 


O Vous amans, ſi pitie iamais euſt 

Sur vous pouuoir de conuertir en larmes 

Voz triſtes yeulx, Si iamais douleur peult

Bruſler voz cœurs, par ſes cruelz alarmes. 

Et ſi iamais amour voz langues feiſt 

Fondre diſant piteux et triſtes termes ? 

¶ Oyez le plainct du cueur non deſconfit 

Mais en mourant touſiours preſt de porter 

Ce que luy donne amour qui luy ſuffiſt.

Nous ſommes troys dont le reconforter 

Impoſſible eſt, car ſans noſtre amytie 

Sans mort tel mal ne ſcaurions ſupporter. 

¶ Lune de lautre a egale pitie, 

Egale amour egale fantaiſie,

Tant que lune eſt de lautre la moyctie. 

Entre nous troys ny eut onc ialouzie 

Oncques courroux oncques diuerſite 

Si lune a mal, laultre en eſt toſt ſayſie.

